
Lazistis. Rann kont.  
Emansipasyon Lazenes. Prosperite



Lafors Militer – aboli 10enm Lamannman Konstitisyon - 30 zour.  
 
Ferm sa lekip koni koman ‘Tim Ibou’ e imedyatman elimin sa Pratik teroriz nou bann 
sitwayen. 
 
Aboli lalwa ‘Hate Speech’ pour amelyor e anbelir lezislasyon laliberte lekspresyon. 
 
Reetablir ‘Seychelles News Agency’ pour gard kominote enternasyonal okouran vi-
zavi vizavi bann aktyalite dan kominote Sesel, e reetablir rol lenformasyon koman 
katriyenm pilye nou Demokrasi.  

Laliberte
1

P3Lazistis. Rann kont. Emansipasyon Lazenes. Prosperite



Revwar lezislasyon lo deklarasyon bann 
byen par bann politisyen, pour enkli zot 
partener ek zanfan, e pour fer sa vin 
retropestiv.  
 
Amann Konstitisyon pour kree en lofis 
Direkter Prosekisyon Piblik koman en la-
zans endepandan ki separe avek biro 
Prokirer Zeneral. Kreasyon biro Direkter 
Prosekisyon Piblik pa pou afekte okenn 
ka kriminel ki ankour ouswa ki pe esper 
prosekisyon. Prokirer Zeneral pou reste 
konseyer legal prensipal gouvernman.  
 
Ranforsi e amelyor efektivite nou sis-
tenm legal kont koripsyon, blansisaz lar-
zan, frod, ek bann krim finansyel.  
 
Lans bann lenvestigasyon endepandan 
dan sa bann ka swivan, parmi lezot, at-
raver lapwentman en komisyon lanket 
piblik:  
Leksplozyon CCCL  
Proze Assomption   
Proze lle Longue  
Travizory   
Lavant ‘shares’ Nouvobanq  
Fon Covid   

Rayot Prizon le 5 ek 6 Desanm 2024 
Proze laglasyer STC  
 
Enplimant bann mezir pour elimin len-
fliyans politik dan travay Zidisyer, ki a 
permet bann ziz fer zot travay anliny 
avek Konstitisyon, e restor konfyans pib-
lik dan sistenm zidisyer.  
 
Mentenir e enplimant bann provizyon 
konstitisyonnel ki garanti lendepandans 
Lafors Lapolis. 
 
Kree en lankadreman solid pour konbat 
lenportasyon ek trafik drog, e aplik lalwa 
kont drog lo nou lafrontyer dan en fason 
ferm e zis, pour elimin diskriminasyon. 
 
Revwar sistenm lafrontyer elektronik 
ouswa lenformasyon davans vizavi bann 
pasaze ki antre dan pei, pour ki i a 
benefisye lepep ek gouvernman Se-
selwa, e redwir lenkonvenyans pour 
bann vwayazer/viziter.  

Koripsyon, Zidisyer,  
Lenplimantasyon Lalwa 

Reentrodwir 13enm mwan saler, efektiv 
depi le 26 Zanvye. 
 
Enplimant lezislasyon pour anpes politi-
syen donn zot lekor peyman arbitrer.  
 
Revwar Polisi Saler atraver Bidze 2026 
avek bi pour redwir ‘GINI coefficient’, 
savedir redwir nivo inegalite dan saler. 
Adisyonnelman, pou annan en nivo fiks 
pour saler pli o pour bann politisyen 
pandan sa prosen senk an.  
 
Reetablir serten alawenns pour bann 
staf gouvernman ki kalifye, e retir taks lo 
la.    
 
Entrodwir bann mezir pour asire ki STC i 
repran son manda orizinel pour kontrol 
pri bann komodite debaz e fer zot vin pli 
abordab. Sa bann mezir pou enkli met 
plis komodite lo lalis pri fiks e pour de-
santraliz bann laboutik STC dan bann 
rezyon ek distrik.  
 
 
 

Reetablir Departman Alevyasyon La-
povrete, e met lanfaz lo elevasyon stan-
dar ek kalite lavi, pour eliminasyon 
lapovrete.  Sa bann mezir pou benefisye 
bann fanmir travayer, e en kondisyon 
pour ganny lasistans se ki ou bezwen 
dan lanplwa.  
 
Senplifye sipor sosyal avek byennet pour 
komans delivre an 2026. 
 
Reentrodwir bann skim tel ki kart STC ek 
skim [pour dimoun ki pa dan lanplwa. Sa 
skim pou enn ki target bann ki mwen 
privilezye, tout an adoptan bann mezir 
pour elimin labi ek koripsyon.  
 
Fer laz pansyon redesann pour vin 63 
an, tout an asiran ki Fon Pansyon i reste 
vyab e soutenab atraver bann lenvestis-
man pridan. Depi Zanvye 2026, logman-
tasyon dan benefis sekirite sosyal bann 
retrete pou ganny enplimante.  
 
Enplimant en nouvo progranm lasistans 
pour kouver totalman swen zanfan lo en 
baz targete. 

Kou lavi, Redwir Lapovrete,  
Sekirite Sosyal 

Avek bi pour adres troma bann viktim, e anmenn rekonsilyasyon nasyonal ek linite, 
nou pou travay lo en plan enplimantasyon vizavi bann rekomandasyon TRNUC, an 
negosyan en plan peyman konpansasyon ki soutenab.  
 
Nou pou enplimant alalet, term sa dekre ki ti etablir Fon Memoryal Liberasyon an 
Oktob 1977, pour benefis sa trwa fanmir ki ti perdi zot bann byeneme le 5 Zen 1977.  
 
Adisyonnelman, nou pou enplemant en Lakt pour Aksyon Administrativ Zis, pour 
protez nou sitwayen kont bann aksyon administrativ ki enzis, afen pour elimin diviz-
yon politik.  
 
 

Rekonsilyasyon Nasyonal  
e Linite Nasyonal 

Kree en nouvo Lazans Lasante Mantal atraver lezislasyon ek Bidze 2026, pour pli 
byen fasilit bann kanpanny ‘outreach’ ek sansibilizasyon lakominote.   
 
Reetablir Lazans pour Prevansyon Labi Drog ek Reabilitasyon (APDAR) atraver le-
zislasyon dan Bidze 2026,avek bi pour fasilit lentrodiksyon ek zesyon bann program 
reabilitasyon.  
 
Met plis resours dan amelyorasyon nou sistenm lasante dan Bidze 2026, afen ki i a 
vin pli solid e pli efektiv.  
 
 

Lasante

Lans konsiltasyon imedyat avek bann kaptenn lendistri tourizm, ki pilye nou nou le-
konomi, avek bi pour redres sa lendistri.  
 
Reenstal Bord Tourism Sesel (STB) pour promosyon Sesel koman en destinasyon 
touristik.  
 
Gradyelman aboli sa taks soutenabilite lanvironnman (Environmental Sustainability 
Levy) afen ki Sese li a vin en destinasyon pli abordab pour bann viziter, e relev nou 
lendistri tourizm.  
 

Tourizm

En Konsey Reform Ledikasyon ava pro-
poz bann reform ki anliny avek bann 
bezwen mendev pei, e ki baze lo bann 
meyer Pratik enternasyonal. An partik-
ilye, i pou konsey gouvernman lo bann 
propozisyon pour met anplas sa bann 
linisyativ swivan, dapre son manda:  
• Plis resours ek sipor pour bann lekol 
piblik  
 
• En Sant Vokasyonnel e Teknik pour 
Sesel  
 
• En Lekol pour en Progranm Ekselans 
pour promouvwar e rekonnet lekselans.  
 
• Lasistans Lozman pour bann etidyan 
talante ki sorti dan bann fanmir dezan-
vantaze.  
 

Reenstal Lazans Nasyonal pour Devlop-
man Resours Imen (ANHRD) e fourni 
Fon Ledikasyon Tersyer pour asire ki tou 
etidyan ki zwenn kriter relevan pour 
antre dan bann lenstitisyon avanse ki 
ganny rekonnet, pa bezwen pey en lón 
pour zot letid, me zot a ganny en labours 
avek gouvernman ouswa en lot kalite la-
bours.  
 

Ledikasyon ek Emansipasyon Lazenes  

En Konsey Emasipasyon Lazenes i ava 
konsey gouvernman lo bann mezir pour 
ankouraz bann etidyan e bann zenn an 
zeneral, pour adopte en stil lavi ek bann 
valer ki sen e an bonn sante, ki viz ever 
kreasyon en meyer lavenir pour nou so-
syete. Sa pou enkli: 
 
Bann ‘incentives’ finansyel e non-finan-
syel pour ankouraz bann zenn ek bann 
etidyan pour fer zot mye dan zot letid ek 
zot profesyon, dan domenn lar, sport, ek 
kiltir, ensi ki dan zot travay ek biznes – sa 
pou ganny ensere dan Bidze  2026.  
 
Bann ‘incentives’ finansyel e non-finan-
syel pour enspir bann zenn koup pour 
batir bann lafanmir solid, enkli pour aste 
ouswa batir zot prop lakaz, e pour en-
vestir dan ledikasyon ptitanfans zot zan-
fan – sa osi pou dan Bidze 2026. 

Bann progranm pour ankouraz prodikti-
vite ek enklizivite bann zenn atraver 
bann proze lantreprenarya ek devlop-
man biznes, reetablisman ‘Unemploy-
ment Relief Scheme’ (URS), 
revitalizasyon ‘My First Job Scheme’ 
pour bann ‘graduate’ post-segonder, 
ranforsisman en progranm ‘Re-Skilling’ 
pour bann etidyan ki’n kite lekol ensi ki 
bann ki pa reisi antre dan en lekol post-
segonder, ensi ki en fon benevol (angel 
fund) pour bann zenn antreprener. 

Emansipasyon Lazenes 

Etablir en Konsey Ekonomik ki a enkli 
bann lider dan gouvernman, bann kap-
tenn lendistri, bann lider dan bann 
sekter ekonomik mazer, e bann eksper 
sorti dan sosyete sivil ek bann entelek-
tyel, pour donn konsey gouvernman lo 
plizyer lapse, ki enkli (me pa limite a): 
 
Bann direksyon stratezik ekonomik;  
 
Rediksyon pri lavi e alevyasyon lapov-
rete. 
 
Reenstal skim ‘Corporate Social Re-
sponsibility’. 
 
Transform sistenm gouvernans elektro-
nik pour fasilit kominikasyon e akse piblik 
abvek bann servis, ki swa bann sit-
wayen, viziter, envestiser ouswa bann 
loperater biznes.  
 
Fer prosedir devlopman planifikasyon 
riral ek irben pli efikas.  
 
Revwar lanrezistreman bann pti biznes, 
laysennsing, lenvestisman, e zeneral-
man, fasilite fer biznes.  
 
 

Reget dan bann opsyon finansman pour 
bann pti biznes, tel ki bann kou lenbves-
tisman pli ba, e kree plis loportinite 
biznes pour diversifye lekonomi.  
 
Asir en lanvironnman pli zis e pli ankour-
azan pour biznes ek devlopman lendistri. 
 
Protez konsomater ek komersan kont 
formasyon bann oligarsi ek monopoli, 
pour asir prezervasyon konpetisyon zis, 
e bann tranzaksyon finans ek biznes ki 
annan lentegrite.  
 
Asire ki sistenm ‘tender’ piblik i ganny 
gide par prosedir, oriyante ver rezilta, 
latransparans, zis, e ki bann lorganiza-
syon piblik pa ganny privilez lo bann 
antite prive.  
 
Servi teknolozi, lasyans ek inovasyon 
dan devlopman sosyoekonomik, enkli re-
etablisman NISTI, e agrandi son rol pour 
ki i a kapab konsey gouvernman lo bann 
sours lenerzi alternativ ki soutenab, 
abordab e an sekirite.  

Konsey Ekonomik 

En Konsey Reform Kiltirel ava konsey gouvernman ek en Minister Kiltir ki’n ganny re-
etabli lo:  
 
En plan pour met kiltir oservis nou Devlopman Nasyonal.  
 
Kree bann nouvo lendistri kiltirel tel ki sinematografi, ki ava servi labote nou lanvi-
ronnman sen pour devlop nou leritaz e promouvwar nou pei koman en destinasyon 
touristik, kontribye pour zener reveni, e enspir nouvo lespwar dan nou sosyete.  
 
Ranforsi nou lidantite Kreol an prezervan e promotan nou kiltir, nou diversite koman 
en pep miltirasyal ki’n met odefi bann defayans enpoze par kolonizasyon, e fer fas 
avek realite sivilizasyon modern.  
 

Kiltir

Latanier Road 
Maison Du Peuple 

Victoria, Mahe, Seychelles 
info@unitedseychelles.net 

+248 4284881


